
lll. OUTRAS DISPOSICIONS
CONSELLERIA DE CULTURA, EDUCACION E UNIVERSIDADE

RESOLUCION do 4 de maio de 2021, da Secretaria Xeral de Educacion e
Formacién Profesional, pola que se ditan instruciéons para o acceso e admision
do alumnado as ensinanzas superiores de Conservacion e Restauracion de
Bens Culturais para o curso 2021/22.

O Decreto 174/2015, do 29 de outubro, polo que se establece o plan de estudos das
ensinanzas artisticas superiores de Conservacion e Restauracion de Bens Culturais, nas
especialidades de bens arqueoldxicos, escultura e pintura, na Comunidade Auténoma de
Galicia, no seu artigo 5.1, establece que para o acceso a estas ensinanzas se requirira
cumprir os requisitos establecidos no artigo 56.1 da Lei organica 2/2006, do 3 de maio, de
educacién, modificada pola Lei organica 3/2020, do 29 de decembro. Asi mesmo, o pun-
to 4 do mesmo artigo do dito decreto establece que a conselleria competente en materia
de educacion, a través da direccidn xeral correspondente, convocara, organizara, desen-
volvera e avaliara, con caracter anual, unha proba especifica de acceso a estes estudos
superiores.

Igualmente, a Orde do 21 de novembro de 2016 pola que se regula a ordenacién das
ensinanzas superiores de Conservacion e Restauracion de Bens Culturais en desenvolve-
mento do citado Decreto 174/2015, do 29 de outubro, nos seus artigos 3,4, 5,6,7,8¢e 9,
regula, respectivamente, os requisitos xerais para o acceso, a proba especifica de acceso,
as caracteristicas desta proba especifica, a proba que substitie o requisito de titulacion, a
convocatoria das probas de acceso, 0 acceso para aspirantes con discapacidade e o acce-
so para deportistas de alto rendemento e/ou nivel.

Por outra banda, o Decreto 89/2013, do 13 de xufio, fixa os prezos publicos correspon-
dentes aos estudos conducentes & obtencion dos titulos oficiais nas ensinanzas de musica
e artes escénicas, de idiomas, deportivas, de conservacion e restauracion de bens cultu-
rais e nos estudos superiores de desefio. Asi mesmo, a instrucion conxunta da Axencia Tri-
butaria de Galicia e da Direccion Xeral de Educacion, Formaciéon Profesional e Innovacion
Educativa sobre a aplicacion de prezos publicos nas ensinanzas de réxime especial, do 5
de xufio de 2015, establece o procedemento para a xestion do establecido no devandito
decreto.

Por todo o exposto, esta secretaria xeral, en virtude das atribuciéns que lle son confe-
ridas polo Decreto 198/2020, do 20 de novembro, polo que se establece a estrutura orga-

nica da Conselleria de Cultura, Educacion e Universidade, resolve convocar as probas de
acceso as ensinanzas superiores de Conservacion e Restauracion de Bens Culturais para
o curso 2021/22, que se rexeran polas seguintes instrucions:

Primeira. Condiciéns das persoas aspirantes

1. De acordo co establecido no artigo 3 da Orde do 21 de novembro de 2016, para o
acceso aos estudos superiores de Conservacion e Restauracion de Bens Culturais, en
calquera das suas especialidades, requirirase estar en posesion do titulo de bacharelato
ou titulo declarado equivalente para os efectos académicos, ou ter superada a proba de
acceso a universidade para maiores de 25 anos, asi como a superacion da corresponden-
te proba especifica a que se refire o artigo 56.1 da Lei organica 2/2006, do 3 de maio, de
educacién, modificada pola Lei organica 3/2020, do 29 de decembro.

2. De conformidade co establecido nos artigos 4.1 e 4.2 da Orde do 21 de novembro
de 2016, a proba especifica de acceso aos estudos superiores de Conservacion e Restau-
racion de Bens Culturais tera por obxecto demostrar que o/a aspirante posue a madureza,
os cofiecementos e as aptitudes para cursar con aproveitamento estes estudos, sera unica
para as diferentes especialidades destes estudos superiores, e tera caracter unificado para
todas as persoas aspirantes. As caracteristicas e a cualificacion da proba especifica de
acceso aos estudos superiores de Conservacion e Restauracion de bens culturais axusta-
ranse ao disposto no artigo 5 da citada orde.

3. En consonancia co artigo 4.4 da Orde do 21 de novembro de 2016, a superacion da
proba especifica de acceso faculta unicamente para a participacion do/da aspirante no
proceso de admision a estas ensinanzas no curso para o que son convocadas e realizadas,
en calquera dos centros do Estado en que se cursen estas ensinanzas, sen prexuizo da
dispofibilidade de prazas.

4. Poderanse presentar a proba especifica de acceso as ensinanzas artisticas superio-
res aquelas persoas que, tendo accedido a universidade por unha via distinta & do bacha-
relato, acrediten estar en posesion dun titulo universitario de licenciado ou graduado. Quen
acredite estar en posesion dun titulo universitario de diplomatura podera presentarse a de-
vandita proba se o titulo universitario de diplomatura quedou asimilado ao correspondente
titulo universitario de grao.

5. Aquelas persoas que desexen realizar a proba especifica de acceso e tefian pen-
dente algunha das materias do bacharelato poderan inscribirse no proceso de acceso e
admision e realizar a devandita proba e, no caso de superala, poderan optar & asignacion
da praza solicitada, unha vez que estean en posesion do titulo de bacharelato.

6. De conformidade co establecido no artigo 6 da Orde do 21 de novembro de 2016, as
persoas que queiran optar a proba de acceso e que, sendo maiores de dezaoito anos, non
cumpran os requisitos xerais de titulacion, deberan acreditar que posuen os cofiecemen-
tos, habilidades e aptitudes necesarios para cursar con aproveitamento as corresponden-
tes ensinanzas mediante a realizacion dunha proba. A devandita proba desenvolverase
segundo o establecido no anexo | desta resolucion.

Segunda. Acceso directo

1. Podera acceder as ensinanzas superiores de Conservacion e Restauracion de Bens
Culturais sen necesidade de realizar a proba especifica de acceso quen estea en posesion
dun titulo de técnico superior de Artes Plasticas e Desefio.

2. Os/as aspirantes que opten polo acceso directo deberan formalizar igualmente a sua
inscricidn no proceso de acceso e admisiéon segundo o procedemento e calendario esta-
blecido nesta resolucioén.

3. No caso de que a persoa aspirante estea pendente da avaliacion do proxecto final ou
da avaliacion final de ciclo, para a obtencién dun titulo de técnico superior en Artes Plas-
ticas e Deseno na convocatoria de xufio do ano académico 2020/21 e, en consecuencia,
non disponan do titulo antes de finalizar o prazo de inscricién, poderan igualmente forma-
lizar a sua inscriciéon para o acceso e admision aos estudos superiores de Conservacion
e Restauracion de Bens Culturais, e deberan presentar a certificacion de ter solicitado o
devandito titulo para a formalizacion da matricula no prazo ordinario establecido nesta
resolucion.

Terceira. Acceso para aspirantes con discapacidade

1. De acordo co establecido no artigo 8 da Orde do 21 de novembro de 2016, os/as as-
pirantes ao acceso e admision as ensinanzas superiores de Conservacion e Restauracion
de Bens Culturais que presenten algunha discapacidade poderan requirir a adaptacién que
corresponda para a realizacién das probas de acceso as devanditas ensinanzas.

2. Para tal efecto, os/as aspirantes con algunha discapacidade deberan presentar, xunto
coa sua inscricidon no procedemento de acceso e admision as ensinanzas superiores de
Conservacion e Restauraciéon de Bens Culturais, a documentacion que acredite oficial-
mente a sua discapacidade e unha solicitude de adaptacién dos medios e condicions de
realizaciéon da proba de acceso que corresponda.

3. Correspodndelle ao tribunal encargado da organizacion, realizacion e cualificacion de
cada proba adoptar as medidas precisas e adaptar os medios e as condicions de realiza-
cion da proba, co obxecto de permitir que os/as aspirantes con discapacidade poidan reali-
zar a proba correspondente en condicidns de igualdade co resto de aspirantes.

4. Na Escola Superior de Conservacion e Restauracion de Bens Culturais de Galicia
reservarase un 10 % das prazas ofertadas para as persoas aspirantes que superen a proba
especifica de acceso e que acreditasen o reconecemento oficial dun grao de discapacida-
de igual ou superior ao 33 %. As prazas reservadas para estas persoas aspirantes e que
non poidan ser adxudicadas seran ofrecidas as demais persoas aspirantes pola orde que
lles corresponda.

Cuarta. Acceso para deportistas de alto rendemento e/ou nivel

Conforme o establecido no artigo 9 da Orde do 21 de novembro de 2016, en cada centro
da Comunidade Autonoma de Galicia en que se imparta algunha das especialidades dos
estudos superiores de Conservacion e Restauracion de Bens Culturais, reservaranse adi-
cionalmente as prazas necesarias en cada especialidade impartida para o acceso a estas
dos/das aspirantes coa condicion de deportista galego de alto nivel e/ou rendemento que
reuna os requisitos académicos establecidos.

Quinta. Organos competentes para resolver os procesos de acceso e admision
1. Acceso. Tribunal.

De acordo co establecido no artigo 7.3 da Orde do 21 de novembro de 2016, para a
organizacion, a realizacion, a avaliacion e a cualificacion das probas especificas de acceso
constituirase o tribunal que figura no anexo Il desta resolucion. A Direccion da Escola de
Conservacion e Restauracion de Bens Culturais de Galicia adoptara as medidas oportu-
nas relacionadas coa dispofiibilidade de espazos e medios para a realizacion das probas,
en colaboracién coa presidencia do tribunal e, se é o0 caso, das suplencias que se poidan
producir.

2. Admision. Comision de Admision.

Para os efectos de dar cumprimento ao establecido nesta resolucion, constituirase unha
comision que supervisara o proceso de admision do alumnado e o cumprimento das nor-
mas que o regulan, e propora, se é o caso, a Secretaria Xeral de Educacién e Formacion
Profesional a adopcion das medidas que considere adecuadas. Os membros desta comi-
sién son os que se recollen no anexo Il desta resolucion.

Sexta. Prazo, lugar e forma de presentacién das solicitudes

1. O prazo de presentacion das solicitudes comprendera desde o dia seguinte ao da
publicacion desta resolucion ata o 17 de xufio, ambos os dous incluidos. Para tal fin, a Es-
cola Superior de Conservacion e Restauracion de Bens Culturais de Galicia debera expor
no seu taboleiro de anuncios a normativa reguladora de admisiéon do alumnado, asi como
o numero de prazas ofertadas, con indicacién das prazas reservadas para as persoas cun
grao de discapacidade igual ou superior ao 33 %.

2. Con caracter xeral, as solicitudes deberan realizarse de xeito telematico cubrindo
o formulario dispofiible en www.edu.xunta.gal/eas, e empregando o certificado dixital ou
sistema de usuario e clave Chave365 (https://sede.xunta.gal/chave365). Non obstante, ta-
mén se podera formalizar a inscricion directamente na Secretaria da Escola Superior de
Conservacion e Restauracion de Bens Culturais de Galicia. As persoas aspirantes que so
disponan de pasaporte deberan realizar a inscricidon na Secretaria da escola.

3. Para completar o proceso de inscricién, deberase presentar unha copia da solicitude
xunto coa documentacion requirida na Secretaria da Escola Superior de Conservacion e
Restauracion de Bens Culturais.

Sétima. Documentacion necesaria para a tramitaciéon do procedemento
As persoas interesadas deberan achegar coa solicitude a seguinte documentacion:
a) Copia de DNI, NIE ou pasaporte.

b) Xustificante do aboamento dos prezos publicos segundo o Decreto 89/2013, do 13 de
xuno (DOG do 17 de xufio), consonte un destes modelos oficiais, xunto cos certificados de
exencion ou reducién correspondente, se é o caso:

— Modelo E (autocopiativo en papel facilitado na Secretaria da escola).

— Modelo Al, xerado electronicamente e impreso desde a ligazén:

http://www.atriga.gal/es/tributos-da-comunidade-autonoma/taxas-e-prezos/confeccion-
on-line-impresos

— Modelos 730 e 731, xerados electronicamente no portal da internet da Axencia Tribu-
taria de Galicia (https://ovt.atriga.gal).

O pagamento dos prezos publicos correspondentes as probas de acceso non podera
ser fraccionado.

c) Documentacioén académica segundo proceda:
— Titulo de bacharelato ou titulacién equivalente.
— Certificacion académica do bacharelato con indicacion de materias pendentes.

— Certificacion de ter superado a proba de acceso a universidade para maiores de
25 anos.

— Titulo universitario que cumpra as condicions establecidas no punto 4 da instrucion
primeira desta resolucion.

— Certificacion académica do titulo de técnico superior en Artes Plasticas e Desefio cur-
sado, no caso de optar pola quenda de acceso directo.

— Certificado de superacion da proba substitutiva do requisito de titulacién correspon-
dente a convocatorias anteriores.

d) Pendente de realizar a proba que substitue o requisito de titulacion. Esta circunstan-
cia farase constar na solicitude, a sua admision quedara condicionada a superacion do
requisito correspondente.

e) Documento acreditativo do grao de discapacidade e solicitude de adaptaciéon dos
medios e condicions de realizacion da proba de acceso que corresponda, de ser 0 caso.

f) Documento acreditativo da condicién de deportista galego de alto nivel e/ou rende-
mento, de ser o caso.

Oitava. Informacion basica sobre proteccion de datos persoais

Os datos persoais recadados neste procedemento seran tratados na sua condiciéon de
responsable pola Xunta de Galicia, Conselleria de Cultura, Educacién e Universidade coas
finalidades de levar a cabo a tramitacion administrativa que derive da xestion deste proce-
demento e a actualizacién da informacion e contidos da Carpeta cidada.

O tratamento dos datos baséase no cumprimento dunha misiéon de interese publico
ou no exercicio de poderes publicos, conforme a normativa recollida na ficha do proce-
demento incluida na Guia de procedementos € servizos e nas referencias recollidas en
https://www.xunta.gal/informacion-xeral-proteccion-datos.

As persoas interesadas poderan acceder, rectificar e suprimir os seus datos, asi como
exercer outros dereitos ou retirar o seu consentimento, a través da sede electronica da
Xunta de Galicia ou presencialmente nos lugares e rexistros establecidos na normativa
reguladora do procedemento administrativo comun, segundo se explicita na informacion
adicional recollida en https://www.xunta.gal/proteccion-datos-persoais.

Novena. Publicacions da listaxe de inscricion

1. Concluido o prazo de presentacion de solicitudes, publicarase a relacidon provisional
de persoas inscritas admitidas e excluidas, con expresién neste ultimo caso das causas
que motivaron a exclusion. A devandita listaxe sera exposta no taboleiro de anuncios da
Escola Superior de Conservacion e Restauracion de Bens Culturais de Galicia o dia 21 de
xuno, asi como no portal educativo da Conselleria de Cultura, Educacion e Universidade,
http://www.edu.xunta.gal.

2. Poderanse presentar reclamacions contra a listaxe provisional os dias 22 e 23 de
xuio, ambos os dous incluidos, no mesmo centro onde se realizou a inscricidn (ou a través
do correo electrénico xsereap@edu.xunta.gal).

3. A relacién definitiva de persoas admitidas e excluidas para a realizacién da proba
farase publica o dia 25 de xufio no taboleiro de anuncios da Escola Superior de Conserva-
cion e Restauracion de Bens Culturais de Galicia, asi como no portal educativo da Conse-
lleria de Cultura, Educacion e Universidade, http://www.edu.xunta.gal.

Décima. Lugar, datas e desenvolvemento das probas de aceso

1. A proba para os/as aspirantes que non cumpran o requisito de titulacion tera lugar o
dia 28 de xufo no IES As Fontifias, de Santiago de Compostela, segundo o establecido
no anexo | desta resolucion e de acordo co artigo 6 da Orde do 21 de novembro de 2016.

2. A proba especifica de acceso as ensinanzas superiores de Conservacion e Res-
tauracion de Bens Culturais desenvolverase o dia 6 de xullo na Escola Superior de Con-
servacion e Restauracion de Bens Culturais de Galicia, segundo figura no anexo Il desta
resolucién e de acordo co establecido no artigo 5 da Orde do 21 de novembro de 2016.

3. AEscola Superior de Conservacién e Restauracion de Bens Culturais de Galicia orga-
nizara a distribucion horaria e de espazos de ocupacion do tribunal que actue nela.

Décimo primeira. Adxudicacion de prazas

1. As vacantes existentes adxudicaranse segundo a prelacién resultante das cualifica-
ciéns obtidas polas persoas aspirantes na proba especifica de acceso ou, se for o caso, da
cualificacion media do expediente académico do/da aspirante.

2. De conformidade co artigo 4.3 da Orde do 21 de novembro de 2016, a porcentaxe
de prazas sobre o total para os/as aspirantes que estean en posesién dun titulo de técnico
superior en Artes Plasticas e Desefio € do 20 %. O 80 % restante das prazas ofertadas sera
asignado mediante a proba especifica de acceso.

3. O criterio de prelacion na asignacién das prazas dispofiibles para o acceso directo
aos estudos superiores de Conservacion e Restauracién de Bens Culturais sera o esta-
blecido pola mellor cualificacién media final do expediente académico do ciclo formativo
de grao superior en Artes Plasticas e Desefio alegado por cada aspirante. Cando o ciclo
formativo de grao superior de Artes Plasticas e Deseno fose cursado segundo un plan de
estudos establecido ao abeiro da Lei organica 1/1990, do 3 de outubro, de ordenacion
xeral do sistema educativo (LOXSE), a nota calcularase segundo se dispén no artigo 9.4
da Orde do 9 de setembro de 2004 pola que se regula a avaliacion e a acreditacion acadé-
mica do alumnado que cursa as ensinanzas profesionais de Artes Plasticas e Desefio na
Comunidade Auténoma de Galicia; no caso de ciclos cursados segundo un plan de estudos
establecido ao abeiro da Lei organica 2/2006, do 3 de maio, de educacion (LOE), a nota

calcularase segundo se dispon no artigo 19.9 do Real decreto 596/2007, do 4 de maio,
polo que se establece a ordenacion xeral das ensinanzas profesionais de Artes Plasticas e
Desefio. No caso de graduados en Artes Plasticas e Oficios Artisticos, a cualificacion que
se tera en conta sera a obtida na revalida ou proxecto final do Plan de estudos de 1963.

Para os efectos do calculo da cualificacion media final do expediente académico das
persoas inscritas que soliciten acceder aos estudos superiores de Conservacion e Res-
tauracion de Bens Culturais aplicaranse, cando cumpra, as seguintes equivalencias, agas
que no expediente académico da persoa inscrita consten explicitamente as cualificacions
numeéricas das disciplinas.

Neste caso seran as que se tefian en conta:
* Suficiente/aprobado: 5,5.

* Ben: 6,5.

* Notable: 7,5.

» Sobresaliente/matricula de honra: 9,0.

No caso de non quedaren cubertas as prazas correspondentes ao acceso directo, estas
prazas seran asignadas aos/as aspirantes que superaron a proba especifica.

4. O dia 16 de xullo, a Comision de Admision fara publica no portal educativo da Con-
selleria de Cultura, Educacién e Universidade, http://www.edu.xunta.gal, a listaxe definitiva
de persoas admitidas.

Décimo segunda. Matricula

1. Os/as aspirantes que obtefian praza deberan formalizar a sua matricula entre os
dias 19 e 22 de xullo, ambos os dous incluidos.

2. Para a formalizacién das solicitudes de matricula, a Escola Superior de Conserva-
cion e Restauracion de Bens Culturais de Galicia facilitaralles as persoas interesadas os
modelos para o efecto. Unha vez cubertos, entregarase unha uUnica solicitude de matricula
na Secretaria da escola, que se xuntara a documentacion xa presentada polo/a aspirante.
A non formalizacién da solicitude de matricula no prazo estipulado, agas causas debida-
mente xustificadas que valorara a direccién da Escola Superior de Conservacion e Restau-

racion de Bens Culturais, implicara a perda do dereito a praza asignada para cursar estas
ensinanzas no ano académico 2021/22.

3. Rematado o prazo ordinario de matricula, o dia 26 de xullo, a Escola Superior de
Conservacion e Restauracion de Bens Culturais de Galicia remitira a Secretaria Xeral de
Educacion e Formacion Profesional a listaxe de alumnado matriculado, asi como a relacion
de prazas vacantes.

4. O dia 27 de xullo a Secretaria Xeral de Educacion e Formacion Profesional publicara
no portal educativo da Conselleria de Cultura, Educacion e Universidade http://www.edu.
xunta.gal a listaxe de espera para a Escola Superior de Conservacion e Restauracion de
Bens Culturais de Galicia, por quenda de acceso.

5. No caso de quedaren prazas vacantes, o centro podera realizar probas de acceso ex-
traordinarias no mes de setembro, de acordo co establecido nesta resolucion. Para tal fin, o
centro establecera un calendario destas na primeira quincena de setembro e fara publicas
as vacantes no taboleiro de anuncios e na paxina web do centro. Finalizado o proceso, o
centro comunicara a secretaria xeral competente en materia de educacion o resultado des-
tas probas e, de ser o0 caso, 0 numero de prazas que quedasen sen cubrir.

6. A posta en marcha do primeiro curso destas ensinanzas estara condicionada a exis-
tencia dun minimo de 10 alumnos/as admitidos/as e, para estes efectos, non se cuantifica-
ra o alumnado repetidor.

Décimo terceira. Reclamacions e recursos as probas especificas de acceso

1. De acordo co establecido no artigo 30 da Orde do 21 de novembro de 2016, a cua-
lificacién das probas de acceso podera ser obxecto de reclamacion perante o director ou
directora da Escola Superior de Conservacién e Restauracion de Bens Culturais de Galicia,
que a sometera ao tribunal avaliador correspondente. Logo de recibido o informe do tribu-
nal, o director ou a directora do centro emitira resolucién motivada ao respecto no prazo
de dous dias.

2. Contra a resolucion emitida en resposta as reclamaciéns das probas de acceso, a
persoa interesada podera presentar recurso de alzada perante a xefatura territorial da Con-
selleria de Cultura, Educacion e Universidade correspondente no prazo maximo dun mes
a partir da sua notificacion. No caso de que o recurso se presente a través do centro, a
direccion tramitarao xunto coa documentacion correspondente nun prazo non superior a
48 horas. A resolucion da xefatura territorial pofiera fin & via administrativa.

3. Tamén poderan ser obxecto de reclamacion os acordos e decisions sobre a asigna-
cion de prazas, mediante escrito fundamentado na Secretaria Xeral de Educacion e For-
macion Profesional, dirixido @ Comision de Acceso, e/ou mediante correo electrénico no
seguinte enderezo: xsereap@edu.xunta.gal.

Santiago de Compostela, 4 de maio de 2021

José Luis Mira Lema
Secretario xeral de Educacién e Formacion Profesional

ANEXO |

Proba para os/as aspirantes que non cumpran o requisito de titulacion
de bacharelato para acceder as ensinanzas artisticas superiores

1. A proba substitutiva do requisito de titulacion establécese no artigo 6 da Orde do 21
de novembro de 2016, pola que se regula a ordenacidn das ensinanzas artisticas supe-
riores de Conservaciéon e Restauracién de Bens Culturais en desenvolvemento do Decre-
to 174/2015, do 29 de outubro, polo que se establece o plan de estudos das ensinanzas ar-
tisticas superiores de Conservacion e Restauracion de Bens Culturais, nas especialidades
de bens arqueoldxicos, escultura e pintura na Comunidade Auténoma de Galicia.

2. A esta proba poderan presentarse os/as aspirantes que non estean en posesion do
titulo de bacharelato ou equivalente, non tefian superado a proba de acceso & universidade
para maiores de 25 anos, e fagan os 18 anos no ano 2021.

3. As persoas inscritas deberan ter feito constar o seu desexo de realizar esta proba na
epigrafe correspondente da inscricion e para a sua realizacion deberan presentar o dia da
proba o seu documento oficial de identidade e a copia da folla de solicitude de inscricion.

4. As probas realizarase en Santiago de Compostela no IES As Fontinas, rua de Esto-
colmo, numero 5; o dia 28 de xufo, de acordo co seguinte horario:

—9.00 horas: presentacion.

— Das 9.30 as 10.30 horas: Lingua Estranxeira (Inglés ou Francés).

— Das 10.30 as 11.30 horas: Lingua Castela e Literatura.

— Das 12.00 as 13.00 horas: Lingua Galega e Literatura.

— Das 13.00 as 14.00 horas: Filosofia.

— Das 16.00 as 17.00 horas: Historia de Espafia.

5. Caracteristicas da proba:

* Lingua estranxeira: Inglés ou Francés (elixir unha).

Inglés:

A proba consta de 9 exercicios distribuidos da seguinte forma:

— Primeira parte: 8 cuestions tipo test relacionadas cun texto. O candidato ou candidata
debera elixir unha unica opcion e sinalar a resposta correcta de cada pregunta tipo test na
taboa de respostas as preguntas.

— Segunda parte: 1 cuestion que exixe unha redaccién por parte da persoa candidata.

Puntuacioén: 1 punto por cada reposta correcta na primeira parte, a puntuacion maxima
€ de 8 puntos. A segunda parte da proba valorarase con 2 puntos maximos. Corresponde
Co exercicio de redaccion.

Francés:

A proba consta de 5 preguntas relacionadas coa tematica dun texto e distribuidas da
seguinte forma:

— Preguntas 1 a 4: cuestions de resposta breve.

— Pregunta numero 5: cinco cuestions tipo test. O alumnado debera elixir unha Unica
opcién entre as tres ofertadas e sinalar a resposta correcta no cadro correspondente na
taboa de respostas.

Puntuacién: as preguntas 1, 2, 3 e 4 valoraranse con 2 puntos maximo cada unha.
A pregunta numero 5 valorarase cada apartado con 0,40 puntos, ata un total de 2 puntos.

* Lingua Castela e Literatura:

A proba consta de 5 exercicios distribuidos da seguinte forma:
— Exercicios 1, 2 e 3: cuestions relacionadas cun texto.

— Exercicio 4: unha cuestion de expresion escrita.

— Exercicio 5: dez cuestidns tipo test. Cumprira elixir unha Unica resposta correcta para
cada pregunta e sinalala na tdboa de respostas as preguntas.

Puntuacion: 1 punto por cada pregunta referida ao texto. 2 puntos polo exercicio de re-
daccién. 0,50 puntos por cada pregunta tipo test (neste exercicio descontaranse 0,125 pun-
tos por cada resposta errada).

* Lingua Galega e Literatura:

A proba consta de 5 exercicios distribuidos da seguinte forma:
— Exercicios 1, 2 e 3: cuestions relacionadas cun texto.

— Exercicio 4: unha cuestion de expresion escrita.

— Exercicio 5: dez cuestidns tipo test. Cumprira elixir unha Unica resposta correcta para
cada pregunta e sinalala na tdboa de respostas as preguntas.

Puntuacién: 1 punto por cada pregunta referida ao texto. 2 puntos polo exercicio de
redaccion. 0,50 puntos por cada pregunta tipo test (descontaranse 0,25 puntos por cada
resposta errada).

* Filosofia:

A proba consta de 10 exercicios tipo test. O alumnado debera elixir unha Unica opcién
e sinalar a resposta correcta a cada pregunta tipo test na taboa de respostas ao final do
exame.

Puntuacién: cada resposta correctamente contestada sumara 1 punto. Cada resposta
incorrecta descontara 0,25 puntos.

* Historia de Espana:

A proba consta de 10 exercicios tipo test. O alumnado debera elixir unha Unica opcién
e sinalar a resposta correcta a cada pregunta tipo test na taboa de respostas ao final do
exame.

Puntuacion: cada resposta correctamente contestada sumara 1 punto. Cada resposta
incorrecta descontara 0,25 puntos.

Non existira, en ningunha das materias, penalizacién no caso de non responder as
cuestiéns que, nese caso, seran cualificadas cun O.

6. Contido das probas.

Tomaranse como referencia os vixentes curriculos oficiais de bacharelato (Decre-
to 86/2015, do 25 de xufio, polo que se establece o curriculo da educaciéon secundaria
obrigatoria e do bacharelato na Comunidade Auténoma de Galicia).

Valoraranse os cofiecementos e o grado de madureza en relacion cos obxectivos do
bacharelato, asi como a correcta comprension de conceptos, a utilizacién da linguaxe e a
capacidade de analise e sintese.

7. Cualificacion da proba.

A proba de acceso substitutiva do requisito de titulacion sera cualificada con termos de
apto/a e non apto/a.

8. Listaxe de resultados e periodo de reclamacions.

Unha vez concluida a proba, o tribunal publicara a listaxe provisional de persoas que su-
peraron e as que non superaron a proba, o dia 30 de xufio, no taboleiro de anuncios da Esco-
la Superior de Conservacion e Restauracion de Bens Culturais de Galicia e a través do portal
educativo da Conselleria de Cultura, Educacion e Universidade (http://www.edu.xunta.gal).

Poderanse presentar reclamacions contra as cualificacidns provisionais os dias 1 e 2 de
xullo, ante o/a presidente/a do tribunal avaliador, no centro onde se realizase a inscricion.
Neste mesmo periodo, os centros remitiran a Secretaria Xeral de Educacion e Formacién
Profesional, a través do correo electronico xsereap@edu.xunta.gal, as reclamaciéns pre-
sentadas para proceder a sua revision.

As cualificacions definitivas publicaranse o dia 5 de xullo, no taboleiro de anuncios de
cada centro e a través do portal educativo da Conselleria de Cultura, Educacion e Univer-
sidade (http://www.edu.xunta.gal).

Contra as cualificacions definitivas, a persoa interesada podera interpofier recurso de
alzada ante a Secretaria Xeral de Educacién e Formacion Profesional, no prazo dun mes
desde o dia seguinte ao da sua publicacién, segundo o disposto nos artigos 121 e 122 da
Lei 39/2015, do 1 de outubro, do procedemento administrativo comun das administracions
publicas.

9. Emision de certificacion.

Unha vez publicada a listaxe definitiva de aspirantes que superaron a proba, a Secre-
taria Xeral de Educacion e Formacion Profesional remitira os correspondentes certificados
de ter superada a proba aos centros onde os aspirantes realizaron a inscricion.

10. Validez das probas.

De conformidade con artigo 6 da Orde do 21 de novembro de 2016, a superacién da pro-
ba de acceso substitutiva do titulo de bacharelato para os/as aspirantes que non cumpran
o requisito de titulacién tera validez permanente en todo o territorio nacional.

11. Tribunais das probas substitutivas do requisito de titulacion de bacharelato.

O tribunal cualificador das probas substitutivas do requisito de titulacién de bacharelato
sera nomeado por resolucion da Secretaria Xeral de Educacion e Formacion Profesional.

ANEXO lI

Probas especificas para o acceso as ensinanzas superiores
de Conservacion e Restauracion de Bens Culturais

1. As probas especificas de acceso desenvolveranse de acordo co establecido nos ar-
tigos 4 e 5 da Orde do 21 de novembro de 2016 pola que se regula a ordenacién das
ensinanzas artisticas superiores de Conservacion e Restauracién de Bens Culturais en
desenvolvemento do Decreto 174/2015, do 29 de outubro, polo que se establece o plan
de estudos das ensinanzas artisticas superiores de Conservaciéon e Restauracion de Bens
Culturais na Comunidade Auténoma de Galicia.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




O
[}
=
O
N~
(o))
(o))
=
©
-—
<
o
o
-
T
[ce]
c
<
Q
Yo}
o
n
@
Yo]
4
=
=
>
S
(o))
O]
o}
Q
L
>
@)

DOG Diario Oficial de Galicia

DOG NUm. 91 Martes, 18 de maio de 2021 Pax. 24209

2. As persoas inscritas deberan presentar para a realizacion da proba o seu documento
oficial de identidade e copia da folla de solicitude de inscricion.

3. Realizaranse na Escola Superior de Conservacién e Restauracion de Bens Culturais
de Galicia, rua Xeneral Martitegui, s/n, Pontevedra, o dia 6 de xullo de acordo co calendario
e horario que estableza o tribunal encargado da sua realizacion e cualificacion.

4. A proba especifica de acceso as ensinanzas superiores de Conservacién e Restaura-
cion de Bens Culturais constara de dous exercicios:

a) Primeiro exercicio:

Este exercicio consistira na analise dun texto relacionado cos bens culturais, nun tem-
po maximo de noventa minutos, e tera como obxecto apreciar a madureza e formacion
xeral do alumnado, especialmente no referente a compresion de conceptos, utilizacion da
linguaxe e capacidade de sintese e relacion. A cualificacion do exercicio oscilara entre 0 e
40 puntos.

b) Segundo exercicio. Aptitude plastica.
Inclue as seguintes probas:

1°. Realizacién dun debuxo do natural, de enfoque mimético e con modelo real, exento e
inanimado. Valorarase a fidelidade na representacién, a calidade do grafismo e a precision
e acabamento do traballo.

2°. Realizacién dun traballo sobre representacion da cor. Considerarase a correcta utili-
zacion das técnicas empregadas e o grao de comprension dos valores e calidades da cor.

3°. Realizacién dun traballo practico para a valoracion das aptitudes especificas que
requiren os estudos de Conservacion e Restauracion de Bens Culturais. Considerarase a
habilidade manual, a meticulosidade e a pulcritude na realizacion do traballo.

O tempo maximo para a realizacion deste exercicio sera establecido polo tribunal de
acceso. Este exercicio tera por obxecto apreciar as aptitudes das persoas aspirantes, tanto
plasticas como especificas, para a conservacion e restauracion. A sua cualificacion sera
a media aritmética da puntuacion obtida en cada epigrafe, que se cualificara entre 0 e
20 puntos.

5. A cualificacion global da proba de acceso especifica resultara da media ponderada
das cualificaciéns obtidas nos distintos exercicios. O primeiro ponderarase un 40 % e o se-
gundo nun 60 %. Para a superacién da proba de acceso exixirase unha cualificacién igual
ou superior a 5 puntos.

6. Concluida a proba especifica, e antes do dia 9 de xullo, o tribunal publicara a listaxe
de aspirantes presentados/as con expresion da cualificacion final obtida na proba especifi-
ca, e aspirantes non presentados/as, ordenada segundo a cualificacion obtida na proba de
acceso, en orde decrecente, no taboleiro de anuncios e na paxina web da Escola Superior
de Conservacion e Restauracion de Bens Culturais de Galicia, e remitiran a devandita lis-
taxe a Secretaria Xeral de Educacion e Formacion Profesional.

7. Os/as aspirantes poderan reclamar contra a cualificacion obtida, segundo o estable-
cido nesta resolucion, durante os dias 12 e 13 de xullo.

8. O/a director/a da Escola Superior de Conservacién e Restauracién de Bens Culturais
de Galicia debera resolver sobre as reclamacions en contra das cualificacions e/ou sobre
as solicitudes de correccion de erros recibidas, logo de informe do tribunal avaliador, e
publicara o dia 14 de xullo a listaxe definitiva no taboleiro de anuncios e na paxina web da
Escola Superior de Conservacion e Restauracion de Bens Culturais de Galicia, e enviara a
dita listaxe & Secretaria Xeral de Educaciéon e Formacion Profesional.

9. Logo da publicacion da listaxe coas cualificacions definitivas dos/das aspirantes, a
Escola Superior de Conservaciéon e Restauracién de Bens Culturais de Galicia remitira
a Comisién de Admisidon a proposta de alumnos/as admitidos/as por quenda de acceso
mediante proba especifica e por quenda de acceso directo, con expresion de aspirantes
admitidos e aspirantes en listaxe de espera.

10. A superacion da proba de acceso aos Estudos Superiores de Conservaciéon e Res-
tauracion de Bens Culturais faculta, unicamente, para matricularse no curso académico

para a que fose convocada.

11. A Comision de Admision fara publica no portal educativo da Conselleria de Cultura,

Educacion e Universidade, o dia 16 de xullo, a listaxe definitiva de admitidos/as.

12. Tribunal encargado da redaccion, realizacién e cualificacion da proba especifica de
acceso aos estudos superiores de Conservacion e Restauracion de Bens Culturais.

Tribunal titular Tribunal suplente
Presidente/a José A. Quinteiro Fernando Carrera Ramirez
Secretario/a Rosario Lépez Diaz Angela Lépez Garcia
Vogal 1° Ana Villarquide Jevenois José Granados Marin
Vogal 2° Araceli Torres Fernandez Pablo Porral Vicente
Vogal 3° Andrea Fernandez Arcos Carmen Lage Veloso

13. Comision de Admision aos estudos superiores de Conservacion e Restauracion de
Bens Culturais.

Presidente: Juan Duran Alonso.
Secretaria: Maria Rosario Urefia Lara.

Vogal: Gonzalo Porral Mato.

O
[*)]
=
O
N~
D
(o))
<
©
-—
£
o
o
-
T
[ce]
c
<
?
Yo}
o
(2]
(=]
0
=
(=
=
>
1S
(@]
O]
o]
Q
L
>
@)

S XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2021-05-14T14:47:50+0200




